
Vilmund Jacobsen

- Tað er ein sannroynd, at tað 
er “trend” í dag at verða við 
upp á endurnýtslu. Soleið
is er eisini hjá okkum, tó at 
Dugni er eitt arbeiðsskap
andi stað fyri fólk við skerd
um førleika. 

Tað sigur Torgerð Hansen, 
dagligur leiðari á Dugna á 
Kambsdali.

- Tað skerst ikki burtur, at 
Dugni eisini er ímyndin av 
endurnýtslu við øllum sínum 
mongu tilboðum. Vit hava 
endurnýtsluhandil, har eitt 
nú møblar vera settir í stand 
og seldur. Vit hava samstarv 
við IRF, har vit taka sundur 
teldur og skilja og mangt 
annað.

Torgerð Hansen vísir á, 
at hetta er bara nakað av 
tí, sum Dugni stendur fyri 

í sínum dagliga virksemi á 
endurnýtsluøkinum.

- Nú lata vit dyrnar upp 
hjá Dugna við einum fjøl
broyttum degi, bæði fyri ung 
og gomul.

Torgerð sigur, at í fram
leiðsluhøllini hjá Dugna 
stilla seljarar út ymiskt inn
an endurnýtslu.

- Talan er bæði um klæð
ir, brúkslutir, smúkkir og 
mangt annað. Eisini eru 
seljarar, sum hava heima
virkað hondarbeiðið, og her 
er ein bóndakona, sum selur 
vælumtóktan heimagjørdan 
ost. 

Torgerð sigur, at í sam
bandi við marknaðardagin 
hava tey á hvørjum ári gjørt 
eina nýggja framleiðslu. 

- Í ár hava vit framleitt 
vælumtóktu og nútímans 
tallerkarekkirnar, ið eins væl 

kunnu brúkast til bókahyll. 
Dagligi leiðarin vísir á, 

at matstovnan hjá Dugna 
selir heimabakstur, eitt nú 
pylsubreyð, bollar og góðu 

gomlu føroysku lagkøkuna 
við sviskum og budingi og 
aðrar góðar køkur. Tá tiltakið 
verður á Dugna, verður eisini 
fiskibrunnur til børnini.

- Dagurin verður almenn
ur, og vit vóna, at undirtøkan 
verður góð, sigur Torgerð 
Hansen, dagligur leiðari hjá 
Dugna.

Dugni á Kambsdali setir 
fokus á endurnýtslu

Heitir pottar 
Havnardreingir í heita pottinum á bátastevnu 
í Vestmanna. – Bátastevnan hevur nú fingið 
eina heilt aðra meining fyri okkum, søgdu teir

Norðsetur hevur 
bygt 900 sethús

- Hetta er 
bátahugni, 
sigur Heðin 
Zachariassen, 
borgarstjóri

Vilmund Jacobsen

Tað, sum bátafólk nú 
skipa fyri á fjórða sinni 
leygardagin, er ikki ein 
bátastevna í kapping 
við aðrar.

- Vit seta tjald upp á 
bryggjuni, sum saman 
við samveruni í bát
unum er karmur um 
hugna, ið endar við 
felagssangi, sigur Heð
in Zachariassen.

vilmund@sosialurin.fo

Vilmund Jacobsen

Tað munnu vera fáar byggi
fyritøkur í Føroyum, sum 
hava smíðað fleiri sethús, 
enn Norðsetur í Hvalvík 
hevur smíðað.

22 fólk, harav fýra lær
lingar, eru knýtt at fyri
tøkuni, sum húsast Úti við 
Neyst í Hvalvík.

Stjórin og høvuðseig
arin, Helgi Olsen, er væl 
nøgdur við gongdina og 

heldur fyri, at byggifyri
tøkan hevur arbeiði at gera 
væl inn í næsta ár.

Fleiri hús í gerð
Í løtuni hevur Norðsetur 
fleiri sethús í gerð ymsa
staðni kring landið, og 
byggifyritøkan arbeiðir 
eisini í Leirvík, har frítíðar
skúlin verður útbygdur.

Øll hús og bygningar 
annars - stórt sum smátt 
– sum Norðsetur byggir, 

verður smíðað í sektiónum 
Úti við Neyst.

Byggifyritøkan í Hval
vík, sum hevur tríati ár á 
baki, hevur hesi árini smíð
að eini 900 sethús.

vilmund@sosialurin.fo

Vestmenningar 
skipaðu fyri bátastevnu 
leygardagin – við 
nógvum bátum, 
húsvognum og fólki

HÚSABYGGING Byggifyritøkan Norðsetur í Hvalvík hevur 
tríati ár á baki, og hesi árini hava Helgi Olsen og hansara 
menn smíðað eini 900 sethús kring um landið

Øðrvísi 
bátahugni 
í Hvalvík 

MARKNAÐURDAGUR Hin 1. 
juni skipar Dugni á Kambsdali 
fyri almennum marknaðardegi


